
 Ar hyn o bryd nid ydym ‘yn gweithio o gartref’. Rydym ni gartref, mewn 
argyfwng, yn ceisio gweithio’r ffordd orau gallwn ni dan yr amgylchiadau.  
 

 Mae’n bosibl y bydd ein cyflawniadau nawr yn wahanol i’r canlyniadau arferol 
a gafwyd gan ein tîm o’r blaen.  Felly efallai y bydd ein llwyddiannau’n edrych 
yn wahanol, ond cofiwn eu bod yr un mor werthfawr (os nad yn fwy 
gwerthfawr).  
 
 

 Ni ddylem geisio gwneud iawn am unrhyw golled o ran cynhyrchiant drwy 
weithio mwy o oriau – rhaid i ni wneud yr hyn y gallwn ni ei wneud yn 
rhesymol a pharchu terfynau ein galluoedd.  
 
 

 Byddwn yn garedig i’n hun gan beidio â’n barnu ein hun ynghylch sut rydym 
yn ymdopi. Byddwn yn estyn allan ac yn gofyn am help pan fydd ei angen 
arnom.  

 

 Byddwn yn garedig i bobl eraill gan beidio â barnu sut maent yn ymdopi.  
Byddwn yn cefnogi ein gilydd.  
 
 

 Ein hiechyd personol, meddyliol, corfforol ac emosiynol, ynghyd ag iechyd ein 
teuluoedd, yw’r peth pwysicaf ar hyn o bryd.  

 

 (Addaswyd o Brifysgol Middlesex Llundain ac Ymddiriedolaeth GIG Canol a Gogledd-orllewin 
Llundain).  

 

 


